
SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam rahmat Allah SWT. Berikan
sepenuh perhatian kepada khutbah yang akan disampaikan dan janganlah melakukan
perkara-perkara yang lagha seperti berbual-bual dan bermain telefon bimbit. Mudah-
mudahan khutbah ini akan memberi banyak pengajaran kepada kita semua.

Pada hari ini saya akan menyampaikan khutbah bertajuk: “Perihal Mizan (Timbangan
Akhirat)”.

Sebelum itu, saya ingin mengajak umat Islam sekalian untuk terus mendoakan penduduk
Palestin yang terus menjadi mangsa kekejaman rejim zionis Israel laknatullahi alaihim.
1

Sehingga ke hari ini, mereka masih lagi diserang dan dibunuh tanpa belas kasihan.
Panjatkanlah sebenar-benar doa kita kepada Allah SWT Yang Maha Gagah, Yang Maha
Perkasa. Hanya Allah SWT yang dapat membantu penduduk Palestin bebas dari segala
bentuk penindasan dan kekejaman. Semoga mereka semua segera bebas dari

cengkaman zionis Israel laknatullah ‘alaihim.

SIDANG JEMAAH YANG DIKASIHI SEKALIAN,
Antara akidah Ahli Sunnah wa al-Jamaah ialah beriman dengan adanya al-mizan iaitu hari
penimbangan amal. Sebelum amal perbuatan ditimbang di mizan, setiap manusia akan
dihisab satu persatu. Mereka akan ditanya tentang segala amal perbuatan mereka ketika
di dunia. Seterusnya setiap orang akan diberikan kitab catatan amalnya. Antara mereka
ada yang diberikan kitabnya dengan tangan kanan, dan mereka ialah orang-orang yang
beruntung. Allah SWT berfirman dalam Surah al-Insyigaq ayat 7 - 9:
- s -

Maksudnya: “Kemudian sesiapa yang diberi menerima surat amalnya denéan tangan
kanannya, - Maka dia akan dihisab dengan cara yang mudah dan ringan, Dan dia akan

pergi kepada keluarganya (yang beriman) dengan sukacita”.

Ada pula antara mereka yang diberi kitabnya dengan tangan kiri dari arah belakangnya,
dan mereka inilah orang-orang yang rugi binasa. Mereka meraung-raung meratapi

kebinasaan yang menimpa. Firman Allah SWT dalam Surah al-Insyigaq ayat 10 - 12:

Maksudnya: “Dan sesiapa yang diberi menerima surat amalnya (dengan tangan kiri), dari

sebelah belakangnya, Maka dia akan meraung menyebut-nyebut kebinasaannya, Dan dia

akan menderita bakaran neraka yang marak menjulang”.

SIDANG JEMAAH YANG DIKASIHI SEKALIAN,
Setelah dihisab, akan ada pula proses timbangan amal. Allah SWT berfirman dalam Surah

al-Qaari’ah yang menceritakan dua keadaan manusia apabila menjalani timbangan mizan.

Maksudnya: “Setelah berlaku demikian, maka (manusia akan diberikan tempatnya
menurut amal masing-masing); adapun orang yang berat timbangan amal baiknya, - Maka
dia berada dalam kehidupan yang senang lenang. Sebaliknya orang yang ringan
timbangan amal baiknya, - Maka tempat kembalinya ialah "Haawiyah" Dan apa jalannya
engkau dapat mengetahui, apa dia "Haawiyah" itu? (Haawiyah itu ialah): api yang panas

membakar”. (Surah al-Qaari’ah)
Justeru, apakah yang ditimbang di mizan nanti?

Di sana ada tiga pendapat ulama tentang apa yang sebenarnya ditimbang di mizan, iaitu:
Pertama: Amal. Hal ini bersandarkan kepada hadis yang diriwayatkan oleh Abu Hurairah

radhiallahu anhu, bahawa Rasulullah SAW bersabda:

Maksudnya: “Ada dua kalimah yang ringan diucapkan oleh lidah, tetapi berat dalam
timbangan (pada hari Kiamat), dan dicintai oleh ar-Rahman (Allah Yang Maha Pengasih):

(Kalimabh itu ialah) Subhaanallahi wa bihamdihi dan Subhanallahil 'Azim”.*

Kedua: Orang. Rasulullah SAW bersabda:

Maksudnya: “Sesungguhnya pada hari kiamat nanti ada lelaki yang besar dan gemuk,
tetapi ketika ditimbang di sisi Allah, tidak sampai seberat sayap nyamuk”. Lalu Nabi SAW
bersabda: “Bacalah..

! Hadis riwayat Imam al-Bukhari

“maka akibatnya Kami tidak akan memberi sebarang timbangan untuk menilai amal

mereka, pada hari kiamat kelak”.3

Ketiga: Lembaran catatan amal. Hal ini bersandarkan kepada hadis yang diriwayatkan
dari ‘Abdullah bin ‘Amr bin al-‘As radhiyallahu ‘anhuma, Rasulullah SAW bersabda:
“Sesungguhnya Allah akan membebaskan seseorang dari umatku di hadapan seluruh
manusia pada hari kiamat yang ketika itu dibentangkan 99 gulungan catatan (dosa)
miliknya. Setiap gulungan, panjangnya sejauh mata memandang. Kemudian Allah
berfirman: ‘Apakah ada yang engkau ingkari dari semua catatan ini? Apakah para
(Malaikat) pencatat amal telah menganiayamu?’, Dia menjawab: ‘Tidak, wahai Tuhanku’,
Allah bertanya: ‘Apakah engkau memiliki alasan?’, Dia menjawab: ‘Tidak, wahai Tuhanku’.
Allah berfirman: “Bahkan sesungguhnya engkau memiliki satu kebaikan di sisi-Ku dan
sesungguhnya pada hari ini engkau tidak akan dianiaya sedikit pun. Kemudian

dikeluarkanlah sebuah kepingan yang padanya terdapat kalimah:

Aku bersaksi bahawa tidak ada yang layak disembah melainkan Allah, dan aku bersaksi

bahawa Muhammad ialah hamba dan Rasul-Nya.

Lalu Allah berfirman: ‘Hadirkan timbanganmu’. Dia berkata: ‘Wahai Tuhanku! Apalah
ertinya kepingan ini dibandingkan seluruh gulungan (dosa) itu?’, Allah berfirman:
‘Sesungguhnya kamu tidak akan dianiaya’, Kemudian diletakkanlah gulungan-gulungan
tersebut pada satu daun timbangan dan kepingan itu pada daun timbangan yang lain.
Maka gulungan-gulungan (dosa) tersebut terangkat dan kepingan (laa ilaaha illallah) lebih
berat. Demikianlah tidak ada satu pun yang lebih berat dari sesuatu yang padanya

terdapat Nama Allah”.#

2 Surah al-Kahfi ayat 105

3 Diriwayatkan oleh al-Bukhari, no. 4729 dan Muslim, no. 2785

4 Diriwayatkan oleh Imam al-Tirmidzi, no. 2639, Ibnu Majah, no. 4300, Al-Hakim, 1/6, 529, dan Ahmad, no. 11/213
4

Pendapat terakhir inilah yang dipilih oleh Imam al-Qurtubi. Beliau mengatakan bahawa,
“Yang benar, mizan menimbang berat atau ringannya buku-buku yang berisi catatan

amal”.

SIDANG JEMAAH YANG DIRAHMATI ALLAH,

Mengambil pengajaran daripada khutbah hari ini, kita seharusnya sedar bahawa
kehidupan di dunia ini akan mempengaruhi keputusan dan perbicaraan di hadapan Allah
SWT kelak. Tidak kiralah sebesar mana pun amal perbuatan itu — sama ada baik atau
jahat — semuanya akan dihitung, ditimbang dan dinilai di sisi Allah SWT. Seberapa
yakinkah kita dapat menerima buku catatan amal dengan tangan kanan? Atau seberapa
yakinkah kita bahawa timbangan pahala kita lebih berat daripada timbangan dosa dan
maksiat? Maka selagi hayat dikandung badan, buatlah amal kebaikan sebanyak-
banyaknya dan bertaubatlah serta tinggalkanlah dosa dan maksiat walau kecil dan ringan
pada pandangan mata kita. Semoga kita semua tergolong dalam kalangan orang-orang
yang menerima buku catatan amal dengan tangan kanan serta berat timbangan pahala
seterusnya bergembira memasuki syurga-Nya bersama-sama orang-orang yang Kkita

kasihi. Insya-Allah.
Mengakhiri khutbah pada hari ini, ada beberapa kesimpulan yang saya ingin tekankan;

Pertama: Setiap manusia akan melalui proses timbangan (mizan) di akhirat. Inilah
keimanan yang dipegang oleh Ahli Sunnah wa al-Jamaah.

Kedua: Ada manusia yang menerima buku catatan amal dengan tangan kanan, dan inilah
orang yang berbahagia. Ada pula yang menerima buku catatan amal dengan tangan Kkiri
dari belakang, dan inilah orang-orang yang rugi binasa.

Ketiga: Perbanyakkan berzikir kerana sungguhpun ia terlihat ringan pada lidah namun

haikatnya zikir itulah yang memberatkan timbangan amal kita di akhirat nanti.

Firman Allah SWT dalam Surah al-A’raaf ayat 8 - 9:

Maksudnya: “Dan timbangan amal pada hari itu adalah benar; maka sesiapa yang berat
timbangan amalnya (yang baik), maka mereka itulah orang-orang yang berjaya. Dan
sesiapa yang ringan timbangan amalnya (yang baik), maka mereka itulah orang-orang
yang merugikan dirinya sendiri, dengan sebab mereka berlaku zalim terhadap ayat-ayat

Kami (dengan meletakkannya pada bukan tempatnya)”.

KHUTBAH KEDUA

SIDANG JEMAAH YANG DIKASIHI SEKALIAN,

Bertakwalah kepada Allah SWT dengan sebenar-benar takwa supaya kita mendapat

'T

keredhaan-Nya. Bersempena dengan sambutan Hari Peneroka FELDA 2024 yang akan
diadakan pada 12-14 Julai 2024 di MAEPS Serdang, saya ingin mengajak sidang Jemaah
sekalian untuk sama-sama memanjatkan kesyukuran dalam menikmati segala yang kita
nikmati pada hari ini. Terlalu banyak nikmat yang telah kita perolehi dan tidak mungkin
dapat kita hitung satu persatu terutamanya hidup di negara yang sangat bertuah ini. Maka,
tidak dapat tidak hendaklah kita bersyukur dengan sentiasa taat kepada perintah Allah

SWT dan memelihara hubungan sesama manusia di sekeliling kita.

Pada hari yang mulia ini juga, marilah kita memperbanyakkan berselawat ke atas kekasih
kita, Nabi Muhammad SAW sebagaimana perintah Allah SWT dalam Surah al-Ahzab ayat
56:

